ლენტეხის მუნიციპალიტეტის   მერიის  კულტურის, განათლების, სპორტის  განვითარების და  კულტურული მემკვიდრეობის დაცვის  სამსახურის  2022 წლის        
                                                                         ანგარიში   
          
              ლენტეხის მუნიციპალიტეტის მერიის განათლების. კულტურისა და  სპორტის განვითარების,  კულტურული მემკვიდრეობის დაცვის სამსახური  წარმოდგენილია სამი განყოფილებით: 1. განათლების, კულტურისა და გენდერული საკითხთა . 2. სპორტის,  ახალგაზრდულ საკითხთა და ტურიზმის   3. კულტურული მემკვიდრეობის განყოფილებით.  სამსახური კოორდინაციას და მონიტორინგს უწევს მათ დაქვემდებარებაში მყოფ ა(ა)იპ-იებს. რომლებიც მუშაობენ გეგმა- პროგრამების მიხედვით, რომლებიც იქმნება წლის დასაწყისში და რომლშიც გაწერილია მთელი წლის სამომავლო საქმიანობა.      
           სამსახურის   ინიციატივით,   ა(ა)იპი-ებთან ურთიერთ თანამშრომლობით,    ჩატარდა  სხვადასხვა სახის  ღონისძიებები:  ახალგაზრდული, სპორტული, კულტურული, ინტელექტუალურ-შემეცნებითი.     განხორციელდა ადგილობრივი   ქორეოგრაფიული ანსამბლების  გასტროლები, სპორტსმენთა ტურნირებზე წარდგენა.    მუნიციპალიტეტის საჯარო სკოლებში  ჩატარდა  რამდენიმე  ინტელექტუალურ- შემეცნებით- სპორტული ღონისძიება    
კულტურული, ახალგაზრდული  და სპორტული  ღონისძიებების ჩატარებისათვის სამსახურს  მიმდინარე წელს  ბიუჯეტში განისაზღვრა  კულტურული ღონისძიებებისათვის    15000ლ,  ახალგაზრდული   3000  ლარი   და სპორტული ღონისძიებებისათვის  25000ლ.

                    სამსახურის  მხარდაჭერით  ჩატარებული  კულტურული ღონისძიებების  ნუსხა: 
             
1.  7 იანვარს  ლენტეხის  მუნიციპალიტეტში  გაიმართა  მასშტაბური საშობაო - საახალწლო  ღონისძიება.   საღამოს გაიმართა კონცერტი ადგილობრივი და  დედაქალაქიდან მოწვეული  შემსრულებლების მონაწილეობით. ღონისძიების  მსვლელობაში  დაქირავებულ დარბაზში გაკეთდა „ალაფურშეტი“, კონცერტის მსვლელობის დროს კი  დაჯილდოვდნენ  ლენტეხის საპატიო მოქალაქის წოდებაზე წარდგენილი 3 პიროვნება,  სპორტის სფეროში განსაკუთრებული წარმატებული  სპორტსმენები და  შრომის  ვეტერანი ქალბატონი,  რომლებსაც გადაეცათ  ფულადი პრიზები, საჩუქრები  და  საპატიო სიგელები.
 ღონისძიება დასრულდა საზეიმო ფოიერვერკით.
 
2.  12 იანვარს,  მერიის შესაბამისი სამსახურის მხარდაჭერით,  ჯ.მეშველიანის სახ.კულტურის  ცენტრისა და  ლ. მუსელიანის სახ. მხარეთმცოდნეობის მუზეუმის ერთობლივი  ორგანიზებით, ლენტეხის მხარეთმცოდნეობის მუზეუმში გაიმართა ღვაწლმოსილი მომღერლისა და ლოტბარის, საპატიო ლენტეხელის  ჯუმბრ მუკბანიანის მოღვაწეობისადმი  მიძღვნილი საღამო. 
ბიუჯეტი -დაფინანსება მუზეუმიდან
   3.   მერიის შესაბამისი სამსახურის ინიციატივით  და ორგანიზებით 23 თებერვალს მოსწავლე ახალგაზრდობის  სახლში ჩატარდა  მხატვრული კითხვის კონკურსი, რომელშიც მონაწილეობა მიიღეს ლენტეხის საჯარო სკოლების მოსწავლეებმა.

    4. მერიის შესაბამისი სამსახურის  ორგანიზებით 3 მარტი  მიულოცეს და ფასიანი საჩუქრები  გადასცეს საქართველოს ეროვნული გმირის ალეკო ონიანის დედას და მუნიციპალიტეტში მცხოვრებ 5 და მეტი მრავალშვილიან დედას. 
       
  5.  20  მარტს ლენტეხის  სამხატვრო  სკოლამ   მიიღო  მონაწილეობა  საპატრიარქოში    შშმ პირთა ხელოვნების  კონკურს-ფესტივალში. სადაც  წარდგენილი იყო 10  ბავშვის 20  ფერწერული ნახატი  და  გრაფიკული  ნამუშევარი.
   6.    31 მარტს  მერიის  შესაბამისი  სამსახურის მხარდაჭერით, მოსწავლე ახალგაზრდობის  სახლის ინიციატივით და  ორგანიზებით ჩატარდა ახალგაზრდა ქართველი  პოეტის ანა ლაშხელი -ონიანისა ხსოვნისადმი  მიძღვნილი საღამო
7.  1 აპრილი ,,საბავშვო  წიგნის  საერთაშორისო დღე”  ლენტეხის  რაიონულ  ბიბლიოთეკაში   ჩატარდა  კაფე- საღამო ლენტეხის  N1 და  N2 საჯარო სკოლების  მოსწავლეთა  მონაწილეობით.
8. 9 აპრილის  დღესთან  დაკავშირებით, ტრადიციულად, ლენტეხის რაიონულ  ბიბლიოთეკაში  მოეწყო გამოფენა  და ჩატარდა თემატური საღამო.    9 აპრილისადმი მიძღვნილ ღონისძიებაში მონაწილეობა მიიღო ბიბლიოთეკისა და   მოსწავლე-ახალგაზრდობის სახლის თანამშრომლებმა, ასევე, სამხატვრო სკოლის პედაგოგებმა 9აპრილს დაღუპულთა ხსოვნის საპატივსაცემად მოაწყვეს თემატური გამოფენა. 
  9). 11აპრილს საქართველოს ფოლკლორის ცენტრის მიერ ორგანიზებულ ეროვნული  ფესტივალის პირველ  ტურში, ქ. ცაგერში  მონაწილეობა მიიღო ლენტეხის მუსიკალურ და ქორეოგრაფიულ კოლექტივებმა, ავტორმთქმელებმა, ზეპირსიტყვიერების შემკრებმა, სახვითი და გამოყენებითი ხელოვნების ოსტატებმა. 
    ანსამბლებმა   სვანური სიმღერა - ფერხულები, ზეპირსიტყვიერების ოსტატებმა კი საკუთარი შემოქმედება და სიტყვიერი ფოლკლორის ტრადიციული ნიმუშები წარმოადგინეს. ფესტივალი ყოველ 5 წელიწადში იმართება და მისი მიზანია საქართველოში არსებული ყველა ფოლკლორული ანსამბლის, ინდივიდუალური შემსრულებლის, თუ საოჯახო ანსამბლის მოსმენა, აღნუსხვა და მხარდაჭერა. 

10).  14 აპრილს სსიპ დაბა ლენტეხის N1 საჯარო სკოლამ ,, დედა ენის’’ დღესთან  და 9 აპრილს დაღუპულთა საპატივცემულოდ  გამართა ღონისძიება,  რათა კიდევ უფრო ღირსსაცნობი გამხდარიყო ეს ორი თარიღი მომავალი თაობისთვის. ღონისძიებას ესწრებოდნენ მოწვეული სტუმრები და მშობლები.   ლენტეხის ცენტრალურ ბიბლიოთეკაში  გაიმართა  ,,საბავშვო წიგნის საერთაშორისო დღე’’ , სადაც მიწვეული იყვნენ N1 და N 2 საჯარო სკოლის მოსწავლეები.      ჩატარდა ახლი წიგნების პრეზენტაცია  და    ბიბლიოთეკის თანამშრომლებმა ისაუბრეს თუ რაოდენ მნიშვნელოვანია წიგნის როლი ნებისმიერი ჩვენგანის ცხოვრებაში.  მოსწავლეებმა წაიკითხეს ლექსები  და შეასრულეს სიმღერები. 
 11). 9 მაისს - ფაშიზმზე გამარჯვების დღეს, ლენტეხის ცენტრში, გმირთა მემორიალი ყვავილებით შეამკეს და მეორე მსოფლიო ომში დაღუპული გმირების ხსოვნას პატივი მიაგეს ლენტეხის მუნიციპალიტეტის მერმა და საკრებულოს თავმჯდომარემ .  ღონისძიება უზრუნველყო ლენტეხის მერიის კულტურის, განათლების, სპორტისა და კულტურული მემკვიდრეობის დაცვის სამსახურმა. 
12).    26 მაისს, ადგილობრივი ხელისუფლების წარმომადგენლებმა გმირთა მემორიალი გვირგვინით შეამკეს და წუთიერი დუმილით პატივი მიაგეს თავისუფლებისათვის დაღუპულთა ხსოვნას . 
  ღონისძიებაში მონაწილეობდნენ მოსწავლე-ახალგაზრდობისა და სამხატვრო სკოლის აღსაზრდელები. მოეწყო სამხატვრო სკოლის მოსწავლეთა ნამუშევრების შემაჯამებელი გამოფენა. 
  ღონისძიება  ორგანიზებული იყო ლენტეხის მერიის განათლების, კულტურის, სპორტის განვითარებისა და კულტურული მემკვიდრეობის დაცვის სამსახურის მიერ. 
  ასევე, ქალაქ ამბროლაურში, საქართველოს დამოუკიდებლობის დღის აღსანიშნავად  გამართულ საზეიმო ღონისძიებაში  მიიღო მონაწილეობა  ფოლკლორულმა ანსამბლმა ,,ლაგუშედამ’’. გაიმართა გამოფენა-გაყიდვა, სადაც ჩვენი მეწარმე ქალების მიერ წარმოდგენილი იქნა სვანური ქუდები, სვანური მარილი და თაფლი. 
13). 1 ივნისს, ბავშვთა დაცვის დღესთან დაკავშირებით, ლენტეხის სამხატვრო სკოლის მიერ მოეწყო თემატური გამოფენა, სადაც წარმოდგენილი იყო  ნახატები, თექა, გობელენი და სასაჩუქრე სუვენირები. 
14). 12ივნისს, სულთმოფენობის დღესასწაულზე სკალდის მთაზე და სოფელ ფაყში  რელიგიური დღესასწაული ფაყობა- სკალდობა აღინიშნა. ღონისძიება სანახაობრივად საინტერესო იყო სტუმრებისთვის და მომლოცველებისთვის . წარმოდგენილი იქნა კულტურული და სპორტული ღონისძიებები. 
კულტურული ღონისძიებებისათვის გათვალისწინებული მუხლიდან გადაირიცხა 
 15).20 ივლისს  ქართული სიმღერისა და ცეკვის ანსამბლი „ერისიონი“, განახლებული პროგრამით ლენტეხს ეწვია და მაყურებელს დაუვიწყარი სანახაობა მოუწყო.
16). 12 ივლისს მოსწავლე- ახალგაზრდობის  სახლთან არსებული ქორეოგრაფიული ანსამბლები  „სვანეთის შვილები“  (ქორეოგრაფი  ი.ბენდელიანი) და  „ცერული“ (ქორეოგრაფი  რ.ბენდელიანი) საერთაშორისო ფესტივალ-კონკურსის „ოქროს ზაფხულის“ მთავარი ჯილდოს - გრან-პრის მფლობელები გახდნენ. ამავე  პერიოდში  მონაწილეობა  მიიღეს საერთაშორისო  ფესტივალ  ,,კავკასია 22“,   სადაც  ქორეოგრფიულმა  ანსამბლმა  ,,სვანეთის  შვილებმა“  ლაურიატის  წოდება  დაიმსახურა. 
17). 24  ივლისს ლენტეხის მუნიციპალიტეტის ცენტრალურ მოედანზე ღია  სივრცეში გაიმართა  თოჯინების პროფესიული სახელმწიფო თეატრის სპექტაკლი „იავნანამ რა ჰქმნა“.
18). 4 აგვისტოს ჩიხარეშის თემში ტრადიციული სახალხო დღესასწაული „ლაშხეთობა“ ჩატარდა.
19).5 აგვისტოს ლენტეხის მუნიციპალიტეტში  მგალობელ-მომღერალთა გუნდმა „დიდგორი“, საკონცერტო ტურნეს ფარგლებში,კურორტ  „ მუაშში „ კონცერტი გამართა.
21). 8 აგვისტოს  საქართველოს ეროვნული გმირის ალექსანდრე ონიანის საფლავი  გვირგვინით შეამკეს ადგილობრივი ხელისუფლების წარმომადგენლება.
22). 11 აგვისტოს  კიდევ ერთხელ გაიხსენეს და პატივი მიაგეს ალექსანდრე ონიანის ხსოვნას.
23). 24 აგვისტოს   ლენტეხის მუნიციპალიტეტის  წარმომადგენლებმა მონაწილეობა  მიიღეს ქ. ამბროლაურში გამართულ „გემო ფესტში“ ,სადაც წარმოდგენილი იყო სვანური კულინარიის და  ხალხური რეწვის ნიმუშები.
24). 29 აგვისტოს  ლენტეხის მუნიციპალიტეტის  მერიისა და ვასილ ბაბლუანის მხარდაჭერით ჩოლურის თემში ტრადიციულ;ი დღესასწაული „ედიყობა“ ჩატარდა
25). 9  სექტემბერს ქ. ონში  სახალხო დღესასწაული „ონელობა 2022“ გაიმართა, სადაც მონაწილეობა მიიღეს  ლენტეხის მუნიციპალიტეტის ფოლკლორულმა და ქორეოგრაფიულმა ანსამბლებმა და კულტურის სფეროს  წარმომადგენლებმა.
26) 18 სექტემბერს ლენტეხში  ტრადიციული  სახალხო დღესასწაული  „ლენტეხობა 2022“ აღინიშნა.
27) 15 სექტემბერს  ლენტეხის მუნიციპალიტეტის საჯარო სკოლებში ახალი სასწავლო წლის დაწყება საზეიმოდ აღინიშნა.
    28.  29 -30  ოქტომბერს ა(ა)იპ-ი კულტურის დაწესებულებათა გაერთიანებაში  შემავალი  პირველ  ტურში გამარჯვებული  ლაშხეთის  მგალობელთა გუნდი (ხელ-ლი კახა გაზდელიანი)  მიწვეული   იყო საქართველოს  ბავშვთა და ახალგაზრდული საგუნდო  კოლექტივების  მე-6 -ე  ეროვნული  კონკურსის  მე-2 -ე ტურში  მონაწილეობის მისაღებად,   სადაც გუნდის  წევრები დაჯილდოვდნენ  სიგელებითა  და  დიპლომებით

28). 22 ოქტომბერს ცაგერის მუნიციპალიტეტში  სახალხო დღესასწაული „ ლეჩხუმლობა 2022“ გაიმართა, რომელშიც მონაწილეობა მიიღეს  ლენტეხის მუნიციპალიტეტის ფოლკლორულმა   და ქორეოგრაფიულმა ანსამბლებმა. ასევე წარმოდგენილი იქნა სვანური სამზარეულო, რომლის დაგემოვნების საშუალებაც ყველა მსურველს ჰქონდა.
  29)11  ნოემბერს საქართველოს ფოლკლორის ცენტრის მიერ ორგანიზებულ ეროვნული  ფესტივალის პირველ  ტურში, გამარჯვებულმა ლენტეხის  ფოლკლორულმა  ანსამბლებმა,   ავტორმთქმელებმა, ზეპირსიტყვიერების შემკრებმა, სახვითი და გამოყენებითი ხელოვნების ოსტატებმა  მონაწილეობა  მიიღეს  ქ  ქუთაისში გამართულ  ღონისძიებაში. 
30) 23  ნოემბერს  გიორგობის  დღესთან დაკავშირებით  სამსახურის  ორგანიზებით  და მერის  ინციატივით  სასაჩუქრე  კალათები  გადაეცა მარტოხელა  ხანდაზმულ პირებს
31)   25  ნოემბერს  ილია  ჭავჭავაძის  185 -ე  საიუბილეო თარიღთან  დაკავშირებით  ლენტეხის  ცენტრალურ  ბიბლიოთეკაში  გაიმართა საზეიმო  ღონისძიება.
32)  19  დეკემბერს  გაიმართა  ღონისძიება პროექტის  ,,ლექსი  კედელზე“ ფარგლებში
ღონისძიება  მუსიკალურად  გაალამაზა   კულტურის  ცენტრთან არსებულმა  ანსამბლმა  ,,ლაგუშედამ“,  ინდივიდუალურმა  შემსრულებლებმა.
33)  27  დეკემბრიდან 5 იანვრის  ჩათვლით  სამსახურმა აქტიური  მონაწილეობა  მიიღო  საახალწლო  საზეიმო ღონისძიებებში   (საგანმანათლებლო, სკოლამდელ  და  კულტურის  დაწესებულებებში  მიეწყო  საახალწლო საზეიმო  ღონისძიებები)                                   
                                   ღონისძიებები  განათლების კუთხით  
    
              მიმდინარე წლის განმავლობაში ,ლენტეხის მუნიციპალიტეტის ბაგა-ბაღების გაერთიანების ,სკოლამდელ სააღმზრდელო დაწესებულებებში ჩატარდა გეგმით გათვალისწინებული სხვადასხვა ღონისძიებები, კერძოდ: სასკოლო ასაკის ბავშვების გაცილება, ლენტეხის, ხელედის , მელეს, სასაშის  რცხმელურის , ხოფურის ,ყვედრეშის, გვიმბრალის, თეკალის, წანაშის, ჟახუნდრისა და ჭველფის ბაღებში.  დედის დღისადმი მიძღვნილი  აქტივობა ყველა საბავშვო ბაღში.
             ვთანამშრომლობთ, ლენტეხის საგანმანათლებლო რესურს ცენტრთან,  ვეხმარებით საჯარო სკოლებს სხვადასხვა საკითხებში ( ერთობლივი ღონისძიების ორგანიზება, მოსწავლეთა ექსკურსიების ტრანსპორტირების  უზრუნველყოფა მუნიციპალიტეტის ფარგლებს  გარეთ) 
1. დავაფინანსეთ ტრანსპორტირება ქ. თბილისში რცხმელურის საჯარო  სკოლის  მოსწავლეების პროექტის ,,ნიკო კეცხოველის  სასკოლო პრემია 2022”  ფინალში  მონაწილეობის  მისაღებად.  
2. დავაფინანსეთ  ტრანსპორტირება 29 -30  ოქტომბერს  პირველ  ტურში გამარჯვებული  ლაშხეთის   მგალობელ  ბავშვთა  გუნდი (ხელ-ლი კახა გაზდელიანი)   თბილისში საქართველოს  ბავშვთა და ახალგაზრდული საგუნდო  კოლექტივების  მე-6 -ე  ეროვნული  კონკურსის  მე-2 -ე ტურში  მონაწილეობის მისაღებად,   სადაც გუნდის  წევრები დაჯილდოვდნენ  სიგელებითა  და  დიპლომებით
3. [bookmark: _GoBack]  სამსახურის  ორგანიზებით და მხარდაჭერით სკოლებში ეტაპობრივად   ტარდება საქართველოს ბავშვთა და სასკოლო სპორტის ეროვნული ფედერაციის მიერ ინიცირებული პროექტის ,,სასკოლო სპორტული ოლიმპიადა 2022“  ---ჩატარდა   6 სახეობაში კალათბურთი,  ბადმინტონი,  მაგიდის  ჩოგბურთი, მინიფეხბურთი, გეზრბენი   და ფრენბურთი.    

       
             2022 წელს ჩატარებული სპორტული  ღონისძიებების  ჩამონათვალი :


· 5-6 თებერვალს, ქ.ზუგდიდში ჩატარდა საქართველოს ჩემპინატის სალიცენზიო შეჯიბრი 2005-2006 წლებში დაბადებულ ძიუდოისტთა შორის, რომელშიც მონაწილეობდნენ ა(ა)იპ.ლენტეხის სასპორტო სკოლების გაერთიანების აღსაზრდელი სპორტსმენები. სამმა მათგანმა: ზურაბ გალობერმა, გიორგი ჩანქსელიანმა და ლუკა ონიანმა მოიპოვეს საქართველოს ჩემპიონატში მონაწილეობის ლიცენზია. 

· 12 თებერვალს, ქ. თბილისში გაიმართა საქართველოს 2022 წლის პირველობა ჭიდაობა სამბოში ჭაბუკებსა და ახალგაზრდებს შორის, სადაც მონაწილეობდნენ ლენტეხის კომპლექსური სასპორტო სკოლის აღსაზრდელები. გიორგი ჩანქსელიანმა 58 კგ.წონით კატეგორიაში ბრინჯაოს მედალი მოიპოვა და საქართველოს სამბისტთა ნაკრების წევრი გახდა.

· [bookmark: _Hlk118307704]18-19 თებერვალს, ქ. გორში გაიმართა საქართველოს  ჩემპიონატი ჭიდაობა ძიუდოში, სადაც მონაწილეობდნენ ა(ა)იპ.ლენტეხის სასპორტო სკოლების გაერთიანების აღსაზრდელი სპორტსმენები.


· 26 მარტს, ქ. ქუთაისში, ძიუდოს რეგიონალურ ჩემპიონატში უმცროსი ასაკის ჭაბუკებში, რომელშიც რაჭა-ლეჩხუმისა და ქვემო სვანეთის  2007-2008 წლებში დაბადებული სპორტსმენები მონაწილეობდნენ, ა(ა)იპ.ლენტეხის სასპორტო სკოლების გაერთიანების ჭიდაობის სექციის აღსაზრდელმა ბესო ქურასბედიანმა 73კგ. წონით კატეგორიაში მესამე საპრიზო ადგილი და ბრინჯაოს მედალი მოიპოვა.


· 12 აპრილს, ა(ა)იპ. ოლეგ ლიპარტელიანის სახელობის ლენტეხის ოლიმპიური მომზადების ცენტრის რაგბის სექციის აღსაზრდელებმა, ქ. ფოთში, მონაწილეობა მიიღეს დასავლეთ საქართველოს ბავშვთა სარაგბო ფესტივალში.

· 30 აპრილს, ა(ა)იპ. ოლეგ ლიპარტელიანის სახელობის ლენტეხის ოლიმპიური მომზადების ცენტრის სტადიონზე ჩატარდა ბავშვთა სარაგბო ფესტივალი.

· 30 აპრილს და 1 მაისს,  ქ.ბორჯომში გაიმართა ჭიდაობა ძიუდოს ტურნირი ბორჯომის მერიის თასზე, სადაც ა(ა)იპ.ლენტეხის სასპორტო სკოლების გაერთიანების 2004-2005 წლებში დაბადებული ძიუდოისტები მონაწილეობდნენ. 60 კგ. წონით კატეგორიაში ზუკა გალობერმა ბრინჯაოს მედალი მოიპოვა.

· 1 მაისს, ქ.წყალტუბოში გამართულ ჯემალ ყურაშვილის ხსოვნისადმი მიძღვნილ რესპუბლიკურ ტურნირში მონაწილეობდნენ სასპორტო სკოლების გაერთიანების აღსაზრდელი უმცროსი ასაკის ძიუდოისტები. 27კგ.წონით კატეგორიაში ლუკა გაზდელიანმა ბრინჯაოს მედალი მოიპოვა.

· [bookmark: _Hlk118306144]14-15 მაისს, დ. მესტიაში, ლერი ნაკანის ხსოვნისადმი მიძღვნილ ძიუდოს საერთაშორისო ტურნირზე, 2008-2009, 2010-2011 წლებში დაბადებულთა შორის ა(ა)იპ.ლენტეხის სასპორტო სკოლების გაერთიანების აღსაზრდელებმა ერთი ოქრო და ცხრა ბრინჯაოს მედალი მოიპოვეს.

· [bookmark: _Hlk118305796]15 მაისს, (ა)იპ. ოლეგ ლიპარტელიანის სახელობის ლენტეხის ოლიმპიური მომზადების ცენტრის რაგბის სექციის აღსაზრდელებმა, ქ. ტყიბულში, მონაწილეობა მიიღეს დასავლეთ საქართველოს ბავშვთა სარაგბო ფესტივალში.

· [bookmark: _Hlk118306339][bookmark: _Hlk118308197]29 მაისს, (ა)იპ. ოლეგ ლიპარტელიანის სახელობის ლენტეხის ოლიმპიური მომზადების ცენტრის რაგბის სექციის აღსაზრდელებმა, ქ. ცაგერში, მონაწილეობა მიიღეს დასავლეთ საქართველოს ბავშვთა სარაგბო ფესტივალში.

· 1 ივნისს, ბავშვთა საერთაშორისო დღესთან დაკავშირებით, ლენტეხის N1 საჯარო სკოლაში ჩატარდა შეჯიბრებები სპორტის სხვა და სხვა სახეობებში. 

· 17 ივნისს, ქ. წყალტუბოში, შ. ბზიკაძის ხსოვნისადმი მიძღვნილ რესპუბლიკურ ტურნირზე, ა(ა)იპ.ლენტეხის სასპორტო სკოლების გაერთიანების უმცროსი ასაკის აღსაზრდელებმა: დავით ლიპარტელიანმა და ლუკა  ბენდელიანმა ბრინჯაოს მედლები მოიპოვეს. 

· 15 ივლისს, (ა)იპ. ოლეგ ლიპარტელიანის სახელობის ლენტეხის ოლიმპიური მომზადების ცენტრის სტადიონზე ორი ქვეყნის: საქართველოსა და ინდოეთის, კერძოდ, შრი-ლანკის რაგბის კავშირის პრეზიდენტებმა ხელი მოაწერეს ურთიერთ თანამშრომლობის მემორანდუმს. ასევე, გაიმართა რაგბის ფესტივალი.

· 16-17 ივლისს, ქართული ჭიდაობის ეროვნული ფედერაციის ორგანიზებით, ლენტეხის ცენტრალურ პარკში, ღია ცის ქვეშ ჩატარდა გურამ გუგავას ხსოვნისადმი მიძღვნილი ქართული ჭიდაობის რესპუბლიკური ტურნირი 2005-2006 წლებში დაბადებულთა შორის. ორგანიზატორებმა მიიღეს გადაწყვეტილება - ტურნირი ტრადიციული გახდეს და ყოველწლიურ კალენდარშიც ჩაიწეროს.

· 3 - დან 7 აგვისტომდე, საქართველოს მეკლდეურობის ეროვნული ფედერაციის ორგანიზებით, ლენტეხის კომპლექსური სასპორტო სკოლის მეკლდეურობის გარე კედელზე ჩატარდა საქართველოს ჩემპიონატი რთულ და სწრაფ ცოცვაში 2007-2008; 2009-2010; 2011-2012 წლებში დაბადებულთა შორის.

· [bookmark: _Hlk118307943][bookmark: _Hlk118309158]10-11 სექტემბერს, ქ. კასპში, ქართული ჭიდაობის პირად პირველობაზე 2004-2005 წლებში დაბადებულთა შორის, ა(ა)იპ.ლენტეხის სასპორტო სკოლების გაერთიანების აღსაზრდელ სპორტსმენთაგან გიორგი ჩანქსელიანმა 60კგ. წონით კატეგორიაში ბრინჯაოს მედალი მოიპოვა.
· 26-დან 30 ოქტომბრამდე, დ. მესტიაში, ა(ა)იპ.ლენტეხის სასპორტო სკოლების გაერთიანების  მეკლდეურობის სექციის აღსაზრდელებმა მონაწილეობა მიიღეს მიხეილ ხერგიანის  90 წლის იუბილისადმი მიძღვნილ მემორიალში.

· [bookmark: _Hlk118308401][bookmark: _Hlk118308845]23 ოქტომბერს, ქ. ქუთაისში, (ა)იპ. ოლეგ ლიპარტელიანის სახელობის ლენტეხის ოლიმპიური მომზადების ცენტრის რაგბის სექციის აღსაზრდელებმა,  მონაწილეობა მიიღეს დასავლეთ საქართველოს ბავშვთა სარაგბო ფესტივალში.

· 30 ოქტომბერს, ქ. ამბროლაურში, (ა)იპ. ოლეგ ლიპარტელიანის სახელობის ლენტეხის ოლიმპიური მომზადების ცენტრთან არსებულმა საფეხბურთო კლუბ „ლენტეხის“ აღსაზრდელებმა დასავლეთ საქართველოს ბავშვთა საფეხბურთო ჩემპიონატის მორიგი კალენდარული მატჩი ჩაატარეს. (მანამდე მათ ჩატარებული ჰქონდათ რამდენიმე ადგილზე  და რამდენიმე გასვლითი მატჩები).

· 6 ნოემბერს. ქ. სამტრედიაში, (ა)იპ. ოლეგ ლიპარტელიანის სახელობის ლენტეხის ოლიმპიური მომზადების ცენტრის რაგბის სექციის აღსაზრდელებმა,  მონაწილეობა მიიღეს დასავლეთ საქართველოს ბავშვთა სარაგბო ფესტივალში. 

· 6 ნოემბერს, ქ. წყალტუბოში, ლ.ზურაბიანის ხსოვნისადმი მიძღვნილ ძიუდოს რესპუბლიკურ ტურნირში მონაწილეობდნენ ა(ა)იპ.ლენტეხის სასპორტო სკოლების გაერთიანების აღსაზრდელი უმცროსი ასაკის სპორტსმენები.

· ოქტომბრის ბოლო რიცხვებიდან დაიწყო და ეტაპობრივად მიმდინარეობს სასკოლო სპორტული ოლიმპიადის მუნიციპალური თამაშები, სპორტის ექვს სახეობაში, რომელიც კალენდრის მიხედვით არის გაწერილი და დეკემბრის ბოლომდე გასტანს.

                  ტურიზმი

            2022 წელს ტურიზმის ცენტრის სუბსიდიამ შეადგინა 87.800 ლარი, საიდანაც სახელფასო ფონდი იყო 87.725 ლარი,  განვითარების ხარჯი კი 075 ლარი. თანამშრომელთა რაოდენობა იყო 26. მათ მიერ წლის განმავლობაში გაწეული საქმიანობიდან აღსანიშნავია: მუნიციპალიტეტის ტერიტორიაზე არსებული კულტურულ-ისტორიული ძეგლების შესწავლისა და აღწერის, ტურისტულად მიმზიდველი  და საინტერესო ადგილების მოძიების სამუშაოები(ტურისტული ბილიკების მოსაწყობად საინტერესო და ხელსაყრელი, საბანაკე ადგილები, ტბები, მდინარეები, ჩანჩქერები, მწვერვალები და ა. შ.) მომსახურება გაუწიეს ტურისტულ ჯგუფებს-ინფორმაციის მიწოდების თვალსაზრისით, ასევე, გაუწიეს გიდობა როგორც ადგილობრივ, ასევე, უცხოელ ტურისტებს, მათ შორის, ახალგაზრდული პროექტის „მომავლის ბანაკის „ წარმომადგენლებს და ა.შ.ძეგლთა დაცვის და კულტურული მემკვიდრეობის განყოფილებას იმის გამო, რომ ბიუჯეტი არ გააჩნია , მუშაობა უწევს ძირითად  ისეთ აქტივობებზე, რასაც ფინანსები არ, ან ნაკლებად  ესაჭიროება. 

                   კულტურული  მემკვიდრეობის  დაცვის  განყოფილება
       ქვემო სვანეთში არსებულ კულტურული მემკვიდრეობის ძეგლებთან დაკავშირებით, არსებობს უამრავი პრობლემა რომელთა მოგვარება სასიცოცხლოდ მნიშვნელოვანია და ჩვენ, შესაძლებლობის ფარგლებში, წერილობით და პირადი ვიზიტებითაც დახმარებისთვის არაერთგზის მიგვიმართავს კულტურული მემკვიდრეობის სააგენტოსთვის ძეგლთა პასპორტიზაციის, ძეგლების აღდგენის და კონსერვაციის, არქეოლოგიური გათხრების დაგეგმვის თხოვნით. ძალიან მნიშვნელოვანი კომპლექსური სამუშაოები, სამწუხაროდ, სააგენტოს ჩვენთან არ შეუსრულებია, თუმცა, ჩვენი მოთხოვნის საფუძველზე, ჩუკულის მთავარანგელოზის ეკლესიის რესტავრაცია და ხუთი კოშკის გადახურვა დააფინანსა. 
     მხარეთმცოდნეობის მუზეუმმა  და ჩვენმა განყოფილებამ, ერთობლივი თანამშრომლობით, ჩავატარეთ რამდენიმე საღამო, რომელიც მივუძღვენით არამატერიალური და მატერიალური კულტურული მემკვიდრეობის  ძეგლების--სვანური ფოლკლორის და სვანური მარილის აღიარების თემას, სვანური სამეტყველო ენის შენარჩუნების პრობლემას.
     კულტურის სამინისტროს მოთხოვნის შესაბამისად, მოვიძიეთ ტურისტულად მიმზიდველი და საინტერესო ძეგლების კლასიფიკაცია. 
   ჩვენი კომპეტენციის ფარგლებში, მოვახდინეთ სარესტავრაციო ძეგლების კლასიფიკაცია დაზიანების ხარისხის მიხედვით. 



ლენტეხის მუნიციპალიტეტის   მერიის   განათლების,  განათლების,  სპორტის  განვითარების და  კულტურული მემკვიდრეობის დაცვის  სამსახურის   ხელ-ლი:  მედიკო ხვისტანი  
                                                                         
 
















  

  

